КОМИ РЕСПУБЛИКАСА ВЕСЬКӦДЛАН КОТЫРЛӦН
ШУӦМ
Коми Республикаын 2015 воӧ медбур велӧдысьясӧс 

сьӧмӧн ошкӧм йылысь
“Медбур велӧдысьясӧс сьӧмӧн ошкӧм йылысь” Россия Федерацияса Президентлӧн 2010 во тӧвшӧр тӧлысь 28 лунся 117 №-а Индӧд, “2013-2020 вояс вылӧ “Велӧдӧм сӧвмӧдӧм” Россия Федерацияса канму уджтаслӧн “Челядьӧс школаӧдз велӧдӧм, ӧтувъя велӧдӧм да содтӧдӧм тӧдӧмлун сетӧм сӧвмӧдӧм” уджтасув серти медбур велӧдысьясӧс ошкӧм вылӧ Россия Федерацияса субъектъяслӧн сьӧмкудъяслы федеральнӧй сьӧмкудйысь субсидияяс юклан да сетан правилӧяс вынсьӧдӧм йылысь” Россия Федерацияса Веськӧдлан котырлӧн 2014 во ӧшым тӧлысь 26 лунся 1517 №-а шуӧм, “Велӧдӧм сӧвмӧдӧм” Коми Республикаса канму уджтас вынсьӧдӧм йылысь” Коми Республикаса Веськӧдлан котырлӧн 2012 во кӧч тӧлысь 28 лунся 411 №-а  шуӧм збыльмӧдӧм могысь Коми Республикаса Веськӧдлан котыр шуис:

1. Мынтыны 2015 воӧ 20 сьӧмӧн ошкӧм на пиысь быдӧн 100 сюрс шайт мында  Коми Республикаса медбур велӧдысьяслы  Коми Республикаын 2015 воӧ медбур велӧдысьясӧн сьӧмӧн ошкӧм босьтӧм вылӧ республиканскӧй конкурслӧн бӧртасъяс серти (водзӧ – республиканскӧй конкурс).

2. Индыны, мый республиканскӧй конкурссӧ нуӧдӧны медбур велӧдысьясӧн сьӧмӧн ошкӧм босьтӧм вылӧ конкурс нуӧдан правилӧяс серти, кутшӧмъясӧс урчитӧ Россия Федерацияса йӧзӧс велӧдан да наука министерство.

3. Тшӧктыны Коми Республикаса йӧзӧс велӧдан министерстволы лӧсьӧдӧны да вынсьӧдны республиканскӧй конкурс нуӧдӧм йылысь положение.

4. Вынсьӧдны Коми Республикаын 2015 воӧ медбур велӧдысьяслы федеральнӧй сьӧмкудйысь Коми Республикаса республиканскӧй сьӧмкудлы сетан субсидия тшӧт весьтӧ да Коми Республикаса республиканскӧй сьӧмкудлӧн сьӧм тшӧт весьтӧ сьӧмӧн ошкӧм мынтан пӧрадок содтӧдын индӧм серти.
5. Кырымавны Россия Федерацияса йӧзӧс велӧдан да наука министерство да Коми Республикаса Веськӧдлан котыр костын Коми Республикаын 2015 воӧ велӧдан организацияяслӧн медбур велӧдысьяслы, кодъяс збыльмӧдӧны Коми Республикаын улыс тшупӧда ӧтувъя, подув тшупӧда ӧтувъя да шӧр тшупӧда ӧтувъя велӧдан уджтасъяс, сьӧмӧн ошкӧм мынтӧм вылӧ федеральнӧй сьӧмкудйысь Коми Республикаса республиканскӧй сьӧмкудлы субсидия сетӧм йылысь артмӧдчӧм (водзӧ — Артмӧдчӧм) да сы дорӧ содтӧд артмӧдчӧмъяс.

6. Индыны Коми Республикаса йӧзӧс велӧдан министерствоӧс Коми Республикаса олӧмӧ пӧртысь власьт уполномочитӧм органӧн, коді кутас:

1) индыны республиканскӧй конкурс вылӧ конкурснӧй комиссияӧ пырысьясӧс;

2) збыльмӧдны тайӧ шуӧмлӧн 5 пунктын индӧм Артмӧдчӧм да сы дорӧ содтӧд артмӧдчӧмъяс;

3) мынтыны Коми Республикаса республиканскӧй сьӧмкудлы федеральнӧй сьӧмкудйысь сетан субсидия тшӧт весьтӧ Коми Республикаын медбур велӧдысьяслы сьӧмӧн ошкӧм;

4) мынтыны Коми Республикаса республиканскӧй сьӧмкуд тшӧт весьтӧ Коми Республикаын медбур велӧдысьяслы республиканскӧй конкурслӧн бӧртасъяс серти сьӧмӧн ошкӧм;

5) сетны 2015 вося вӧльгым тӧлысь 15 лунысь оз сёрджык Россия Федерацияса йӧзӧс велӧдан да наука министерствоӧ Коми Республикаса республиканскӧй сьӧмкудйысь сьӧм видзӧм йылысь, мыйлӧн сьӧмӧн могмӧдан источникнас лоӧ федеральнӧй сьӧмкудйысь Коми Республикаса республиканскӧй сьӧмкудлы сетан субсидия, а сідзжӧ Россия Федерацияса йӧзӧс велӧдан да наука министерствоӧн вынсьӧдӧм форма серти тайӧ субсидияӧн вӧдитчӧмлысь бурлун да бӧртаслун петкӧдласъяс шедӧдӧм йылысь отчёт.

7. Тайӧ шуӧм збыльмӧдӧм бӧрся видзӧдны Коми Республикалӧн Веськӧдлан котырса веськӧдлысьӧс вежысьлы, коді уджмогъяс юклӧм серти координируйтӧ йӧзӧс велӧдан юкӧнын канму политика збыльмӧдӧмын Коми Республикаса олӧмӧ пӧртысь власьт органъяслысь удж.

8. Тайӧ шуӧмыс вынсялӧ сійӧс примитан лунсянь.
Коми Республикалӧн

Веськӧдлан котырса Веськӧдлысь





 В. Тукмаков
Сыктывкар

2015 вося рака тӧлысь 26 лун
138 № 
ВЫНСЬӦДӦМА

Коми Республикаса Веськӧдлан котырлӧн

2015 во рака тӧлысь 26 лунся 138 №-а шуӧмӧн

(содтӧд)

Коми Республикаын 2015 воӧ медбур велӧдысьяслы федеральнӧй сьӧмкудйысь Коми Республикаса республиканскӧй сьӧмкудлы сетан субсидия тшӧт весьтӧ да Коми Республикаса республиканскӧй сьӧмкудйысь сьӧм тшӧт весьтӧ сьӧмӧн ошкӧм мынтан 
ПӦРАДОК 
1. Тайӧ Пӧрадокыс ладмӧдӧ Коми Республикаын 2015 воӧ медбур велӧдысьяслы (водзӧ – медбур велӧдысьяс) федеральнӧй сьӧмкудйысь Коми Республикаса республиканскӧй сьӧмкудлы сетан субсидия тшӧт весьтӧ да Коми Республикаса республиканскӧй сьӧмкудлӧн сьӧм тшӧт весьтӧ сьӧмӧн ошкӧм мынтан юалӧмъяс.

2.  Коми Республикаын медбур велӧдысьяслы сьӧмӧн ошкӧм мынтӧм вылӧ рӧскод обязательствоясыс сьӧмӧн могмӧдсьӧны:

1) Коми Республикаын 7 медбур велӧдысьлы сьӧмӧн ошкӧм мынтӧм вылӧ федеральнӧй сьӧмкудйысь Коми Республикаса республиканскӧй сьӧмкудлы субсидияясӧн сетан сьӧм тшӧт весьтӧ, быдӧнлы 200,00 сюрс шайт ӧтчыдысь арталӧмӧн;

2) республиканскӧй конкурсын 20 вермысьлы мынтӧм вылӧ Коми Республикаса республиканскӧй сьӧмкудлӧн сьӧм тшӧт весьтӧ, кутшӧмӧс урчитӧма “Велӧдӧм сӧвмӧдӧм” Коми Республикаса канму уджтасын, мый вынсьӧдӧма Коми Республикаса Веськӧдлан котырлӧн 2012 во кӧч тӧлысь 28 лунся 411 №-а шуӧмӧн, быдӧнлы 100,00 сюрс шайт ӧтчыдысь арталӧмӧн.

3. Коми Республикаын медбур велӧдысьяслы сьӧмӧн ошкӧмсӧ мынтӧны сьӧмкуд ассигнованиеяс мындаын, кутшӧмӧс урчитӧма Коми Республикаса йӧзӧс велӧдан министерстволы лӧсялана финансӧвӧй воын индӧм шӧр могъяс вылӧ.

4. Коми Республикаын медбур велӧдысьяслы сьӧмӧн ошкӧмсӧ мынтӧны федеральнӧй сьӧмкудйысь Коми Республикаса республиканскӧй сьӧмкудлы сетан субсидия тшӧт весьтӧ Россия Федерацияса йӧзӧс велӧдан да наука министерстволӧн медбур велӧдысьясӧн сьӧмӧн ошкӧм босьтӧм вылӧ конкурсын вермысьяслысь список вынсьӧдӧм йылысь тшӧктӧд вылӧ мыджсьӧмӧн, мыйӧн тӧдмӧдӧны Коми Республикаса йӧзӧс велӧдан министерствоӧс.

5. Коми Республикаын медбур велӧдысьяслы сьӧмӧн ошкӧмсӧ мынтӧны Коми Республикаса республиканскӧй сьӧмкудлӧн сьӧм тшӧт весьтӧ Коми Республикаса йӧзӧс велӧдан министерстволӧн Коми Республикаын медбур велӧдысьясӧн сьӧмӧн ошкӧм босьтӧм вылӧ республиканскӧй конкурсын вермысьяслысь список вынсьӧдӧм йылысь тшӧктӧд вылӧ мыджсьӧмӧн, кутшӧмӧс йӧзӧдӧны республиканскӧй конкурс помалан лунсянь 10 уджалан лун чӧжӧн.

6. Медбур велӧдысьяслы сьӧмӧн ошкӧмсӧ мынтӧ Коми Республикаса йӧзӧс велӧдан министерство федеральнӧй сьӧмкудйысь Коми Республикаса республиканскӧй сьӧмкудлы сетан субсидия да Коми Республикаса республиканскӧй сьӧмкудлӧн сьӧм тшӧт весьтӧ 2015 вося вӧльгым тӧлысь 1 лунӧдз Россия Федерацияса финансово-кредитнӧй учреждениеын восьтӧм лицевӧй тшӧт вылӧ босьтысьяслы сьӧм вуджӧдӧмӧн.
Н. Воробьева - 5858 пас (2225 — февраль, 3633 - март)
